
Аса вӗрентет 
Пурнӑҫра тепӗр чухне пулать ҫав. Каччине хӗр ҫав тери юра-

тать, ӑна шанать. Лешӗ вара ҫав вӑхӑтра темиҫешӗ патне те ҫӳре-
ме ӗлкӗрет. Вара авланать те ҫав тери юратаканни хӑйӗн савнийӗсӗр 
тӑрса юлать. Хӗр вара урӑх качча каймасть. 

Ҫавӑн ҫинчен ҫырса кӑтартать те Василий Петров хӑйӗн «Ват 
хӗр» калавӗнче («Тӑван Атӑл», 3 №, 2014). 

Ҫирӗм ҫулхи Лена Андрее юратать. Иккӗшӗ те пӗр ялта, пӗр шкул
та вӗреннӗ. Андрей хӗртен 2 ҫул аслӑрах. Калав Лена ятӗнчен пы-
рать. Вӑл хӑй ҫинчен каласа панӑ пек. 

«Пӗр-пӗрне ачаранах лайӑх пӗлнӗрен туссемччӗ. Ҫуркуннепе 
пӗрле юрату та килчӗ. Эпӗ Андрее пӗтӗм чунтан-вартан килӗштер-
се пӑрахрӑм. Чӑн та, вӑл питӗ курӑмлӑ, хӳхӗм йӗкӗтчӗ. Сӑн-пуҫран 
та хитреччӗ, пӗвӗ-сийӗ яштакаччӗ», - аса илет Лена. 

Шкул хыҫҫӑн Андрее салтака илеҫҫӗ. Ҫартан та Лена патне 
тӑтӑшах ҫыру ҫырса тӑнӑ. Вӗсене Лена пуҫтарса пынӑ. Салтакран 
таврӑнсан Андрей электромеханика техникумне вӗренме кӗрет. Шкул 
хыҫҫӑн Лена Шупашкарти пир-авӑр комбинатӗнче ӗҫлеме пуҫлать. 
Иккӗшӗ те Шупашкарта пурӑнма тытӑнаҫҫӗ. 

Андрей ӑна качча илетех тесе хӑйне йӑпатать Лена. Ҫуралнӑ 
кунне савнине те чӗнет. Пурте ӑна саламласа парнесем параҫҫӗ. 
«Андрей мӗн парӗ-ши?» - шухӑшлать Лена. Анчах та Андрей питӗ 
кая юлса килет, тата пӗр парнесӗр. 

Тантӑшсем саланса пӗтсен Андрей хӑюлланса каять. «Мана, 
ҫинҫешке кӗлеткеллӗскере, алӑ ҫинче йӑтса ҫӳрерӗ, ҫав вӑхӑтрах 
антӑхтарса ямалла вӑрӑммӑн чуп тӑва-чуп тӑва илет. Вара эпӗ ни-
хӑҫан та тӗлленмен ӗлккен тӗлӗк тапранчӗ. Тахӑш самантра чунӑм 
та ӑшран вӗҫсе тухса тарнӑн туйӑнчӗ... 

...Пӗр шутласан, хӗрлӗхе ҫухатни ӳкӗнмеллипех ӳкӗнтерет, пите 
пӗҫертет. Ҫав хушӑрах хӗр чысне никама та мар, хампа варлӑ пур-
накан савнине кӑна халаллани мана хам умра тӳрре кӑларса пӗтӗм 
чуна ҫӑмӑллантарса ячӗ. Ҫав самантра Андрей мана тӗнчери чи 
ҫывӑх та чӑн хаклӑ ҫын пек туйӑнса кайрӗ. Эпӗ ӑна ӗмӗрне те юрат-
ма пӑрахас ҫуккине ӑнланса илтӗм». Ҫапла Лена улталанса юлать. 

- Андрюш, - терӗм ӑна шахвӑртса, - вӑхӑт иртсе пырать. Эпӗ 
акӑ ҫирӗм урлӑ каҫрӑм. Эсӗ ҫаплах нимӗн те шарламастӑн. 

Ман Андрей хаш-хаш сывласа илчӗ: «Эпӗ халь авланма шутла-
ман-ха». 

Ҫапла, пӗр-пӗрне юратаҫҫӗ пулсан та хӗр тенин юратнӑ каччипе 
вӑхӑт ҫитмесӗрех ҫывӑрмалла мар ҫав. Ҫакӑ Ленӑн нихҫан 
тӳрленмелле мар йӑнӑшӗ пулчӗ. 

Андрей часах авланать. Ленӑна качча илмест. 
Ҫакӑн хыҫҫӑн улталанни тӳсме ҫук хуйхӑрать. 
Санюк ятлӑ юлташӗ Ленӑна Таниле ятлӑ арҫынпа паллаштарать. Анчах та 

Лена Андрея манаймасть. «Енчен те Андрейӗн, Таниленни пекех арӑмӗ вилес 
пулсан, эпӗ ӑна виҫ-тӑват ачаллӑскерне, качча тухма хатӗр. Эпӗ унӑн ачисене 
хамӑн ачасене пӑхнӑ пек юратса пӑхнӑ пулӑттӑм», - шухӑшлать Лена. 

- Эпӗ анчах ухмаххи, ку тарана ҫитсе те сана юратнӑ пек каччӑ тупаймарӑм. 
Юратнӑ ҫын тӗлне пулмасӑр ват хӗре тӑрса юлтӑм, - терӗ Лена Андрее тӗл 
пулсан нумай вӑхӑт иртнӗ хыҫҫӑн. 

- Апла мана хытӑ юрататӑн пулсан, мана качча тухатӑн-и? - ыйтрӗ сасартӑк 
Андрей. Арӑмӗ чирлесе вилнӗ пулнӑ. Андрей вӑл вӑхӑтра пӗччен пурӑннӑ... 

Калава вулама тытӑнсан вӗҫне ҫитмесӗр чарӑнма ҫук. Автор Ленӑна та, Ан
дрее те питӗ анлӑн сӑнласа парать. Чӗлхи пуян. Кашни сӑмаха кирлӗ пек выр-
наҫтарма пӗлет. Калав ҫамрӑксемшӗн питӗ те усӑллӑ. Унӑн воспитани пӗлтерӗшӗ 
ҫав тери пысӑк. Ытларах ҫамрӑк хӗрсене качча кайиччен хӑйсене мӗнле тыт-
маллине вӗрентет. 

Лена питӗ сӑпайлӑ хӗрарӑм. Хӑй ҫамрӑкла йӑнӑш тунишӗн ӳкӗнет. Кулянни 
те, макӑрни те ӑна пулӑшаймасть. Авланнӑ, ачасемлӗ арҫынна качча тухиччен 
ӗмӗр пӗччен пурӑнма тӗв тӑвать... 

Виктор СИМАКОВ, 
Тутарстан, Аксу районе, Меречен. 

Малалли шӑпи мӗнле-ши? 
Эпир чӑваш кӑларӑмӗсене вулама юрататпӑр, ҫавӑнпа «Тӑван Атӑл», 

«Капкӑн» журналсем, «Хыпар» тата «Тӑваньен» хаҫатсем ҫырӑнса илетпӗр. 
Ирхине почтальон килсен арӑмпа, Людмила Николаевнӑпа, черетпе вӗсене пӑхса 
тухатпӑр, кайран, пушӑ вӑхӑт тупӑнсан, тӗплӗн вулатпӑр, сӳтсе яватпӑр. 

Пире «Тӑван Атӑл» журналӑн кӑҫалхи 3-мӗш номерӗнчи Василий Петров 
ҫырнӑ «Ват хӗр» калав ҫав тери килӗшрӗ. Хамӑр та общежитисенче тертленсе 
курнӑшӑн та пулӗ ҫывӑх, чӑн пулнӑ пек туйӑнчӗ. Автор хӗр чунне ӑнланса ҫырма 
пултарнӑ. Пӗр вулама тытӑнсан - чарӑнма ҫук - вӗҫне ҫитиех вуласа тухатӑн. 
Ҫапах тӗп сӑнар ҫавӑн чухлӗ терт, нуша курса асапланса пурӑнсан та телейлӗ 
пулмасан тӗрӗс мар пек. В. Петровран калавӑн малалли пайне ҫырма ыйтас 
килет, Лена телейпе савӑнса пурӑннине курасчӗ. 

Сире хисеплесе Тутар Республикинчи Теччӗ районӗнчи Пухтел ялӗнче ҫурал-
са ӳснӗ, халӗ Шупашкар районӗнчи Ҫӗньялта пурӑнакан 

Юрий ДОЛГОВ. 
Кӗскен хам ҫинчен: 
1983 ҫултанпа Ҫӗньялта пурӑнатӑп. «Кадыковский» совхозра ферма ертӳҫ-

